
IAHD-Adriatic je udruženje osnovano od strane:  
 
- PLAVALNI KLUB SLOVENSKE KONJICE – Slovenija 
- RONILAČKI KLUB GERONIMO – Hrvatska 
- ECO SPORTSKA GRUPA – Bosna i Hercegovina 
 
Ova tri udruženja osnovala su IAHD-Adriatic sa ciljem unapređenja opšteg 
zdravstvenog stanja osoba sa invaliditetom u Jadranskoj regiji kroz 
sportove na vodi, i dijele ovlasti i odgovornosti unutar IAHD-Adriatic na 
način definisan Statutom udruženja i Zakonom o udruženjima zemalja iz 
kojih potiču osnivači.  
G.din Ravnak Branko je zastupnik IAHD-Adriatic, ali u slučaju učešća na 
medjunarodnim mitinzima i simpozijima mora imati odobrenje upravnog 
odbora IAHD-Adriatic koje je sastavljeno od predstavnika osnivača.         
S obzirom da G.din Ravnak nije našao za shodno da sazove sastanak 
upravnog odbora na kojem bi se raspravljalo o ovom učešću smatramo da 
namjerava zloupotrijebiti svoj položaj u vlastitu promociju, te smatramo 
da bi ovo bilo štetno za interese osoba sa invaliditetom koje zastupa.  
Eco  Sportska Grupa – BiH, je osnovana od strane samih osoba sa 
invaliditetom a sa ciljem pomoći drugim osobama sa invaliditetom kroz 
rehabilitacijske, rekreacijske i sociekonomske programe. Već dugi niz 
godina provodimo projekte koji su podržani od strane Vlade SAD, Vlade 
Češke Republike, Vlade Austrije, Vlade BiH, te brojnih ambasada i 
medjunarodnih nevladinih organizacija. Do sada smo u radu pokazali 
zavidan kvalitet i postigli vanredne rezultate u afirmisanju osoba sa 
invaliditetom u društvu. Naš rad se zasniva na korištenju sportova 
(primarno ronjenja) u rehabilitaciji i resocijalizaciji osoba sa invaliditetom, 
kroz proces u kojem te iste osobe sa invaliditetom uzimaju ulogu subjekta 
a ne objekta. Naš rad uspjehe i postignuća možete pratiti na našoj web 
stranici www.scuba.ba.  

http://www.scuba.ba/
mailto:akin@toklu.net
mailto:eubs2010@figur.net


 

 

 
U osnivanje IAHD-Adriatic smo ušli sa ciljem proširenja ovakvih dobrih 
rezultata i na druge osobe u cijeloj regiji ali smo s vremenom zbog 
komplikacija vezanih za vizni režim sa Evropskom Unijom postali izolovani 
od djelovanja IAHD-Adriatic u kojem imamo puno pravo glasa kao jedan 
od osnivača. U medjuvremenu se radom pojedinaca IAHD-Adriatic 
pretvorio u svojevrsni poligon za testiranje mogućnosti osoba sa 
invaliditetom u ronjenju (osobe sa ozljedama kičmenog stuba). Ovakav 
pristup dovodi te iste osobe sa invaliditetom u nepotrebne rizike jer se isti 
vode na nedozvoljene dubine koje su protiv svih medicinskih principa, a 
sve sa željom zadovoljenja ega pojedinaca iz IAHD-Adriatic koji sami nisu 
osobe sa invaliditetom, niti mogu prepoznati stvarne potrebe te ciljne 
grupe.  
U cilju opravdavanja tih istih nedozvoljenih radnji, pomenuti pojedinci 
koriste stvarna i kvalitetna postignuća drugih članica IAHD-Adriatic bez 
njihovog odobrenja. Mi ne namjeravamo dozvoliti da naši konkretni 
rezultati budu iskorišteni u ove svrhe te se s pravom pitamo koja je svrha 
učešća G.dina Ravnaka i G.đice Fidler na 36tom medjunarodnom mitingu 
ronilačkih udruženja i društava hiperbaričke medicine, te postavljamo 
direktno pitanje: Koju organizaciju ili organizacije će imenovane osobe 
predstavljati na 36tom mitingu EUBS 2010?  
Boravak G.dina Ravnak Branka i G.đice Fidler u Turskoj je lični cilj ovih 
osoba, te nikako nije u skladu sa pravilnikom i statutom IAHD-Adriatic. 
Imenovani nisu ovlašteni od strane upravnih odbora, kako osnivača tako 
ni samog IAHD-Adriatic, te bez ovog odobrenja ne mogu predstavljati niti 
IAHD niti njegove osnivače, pogotovo u smislu „medicinskog rada“ s 
obzirom da niti jedna od imenovanih osoba nije strukovno vezana za 
medicinu. 
Status slobode kretanja stanovnika BiH, i nas "nepokretnih" koji smo 
svrha postojanja IAHD-Adriatic, G.din Ravnak je zloupotrijebio i koristi za 
promociju vlastitog nepromjenjivog statusa unutar IAHD Adriatic. 
Molimo da pri izlaganju G.dina Ravnaka i G.đice Fidler imate na umu gore 
navedene argumente, a usljed evidentne zloupotrebe položaja u IAHD-
Adriatic mi imamo namjeru pokrenuti niz koraka kako bi se takve 
aktivnosti koje vodi G.din Ravnak zaustavile i ograničile. 
 
 
  PR Eco Sports Group                                            Predsjednik                  
  
    Abdulah VRSELJ                                           Sead MURATOVIĆ 
 
Dostaviti: 

- Sekretarijatu Organizacije Kongresa EUBS 2010 
- Prof. Dr. Akin Savas Toklu – Naučni Sekretarijat EUBS 
- G.din Ravnak Branko - IAHD-Adriatic 
- G.din Cukušić Ivica - RK Geronimo 
- a/a   

 
Septembar 12, 2010                                                       


